ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՍԵՊՏԵՄԲԵՐԻ 4-Ի N 1275-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ, ԻՆՉՊԵՍ ՆԱԵՎ «ԿԱՐԵՆ ԴԵՄԻՐՃՅԱՆԻ ԱՆՎԱՆ ՄԱՐԶԱՀԱՄԵՐԳԱՅԻՆ ՀԱՄԱԼԻՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ

	1. ՀՀ ֆինանսների նախարարություն
	22.03.2025թ․

	
	N 01/34-3/21004-2025

	Նախագծի հիմնավորմամբ նշված է, որ խնդրո առարկա գումարը Ընկերությանը դրամաշնորհի ձևով տրամադրելու դեպքում վերջինիս մոտ կառաջանա շահութահարկ, այդ կապակցությամբ հայտնում ենք, որ Հարկային օրենսգրքի 109-րդ հոդվածի 4-րդ մասի 1-ին կետի բ1. ենթակետի համաձայն՝ շահութահարկով հարկման բազայի որոշման նպատակով շահութահարկ վճարողների համար եկամուտ են համարվում նաև առևտրային կազմակերպությունների, անհատ ձեռնարկատերերի և նոտարների անհատույց ստացված ակտիվները: Ընդ որում, նույն կետով սահմանված դեպքում պետության կողմից ֆինանսավորվող ծրագրերի շրջանակներում ստացված նպատակային դրամական միջոցները եկամուտ են համարվում այն հարկային տարում, երբ այդ դրամական միջոցները կամ այդ դրամական միջոցներով ձեռք բերված, կառուցված, ստեղծված կամ մշակված ակտիվները ճանաչվում են որպես ծախս կամ կորուստ՝ անկախ այդ ծախսը կամ կորուստը համախառն եկամտից նվազեցնելու հանգամանքից:
	Հաշվի առնելով վերոգրյալը, մասնավորապես այն, որ խնդրո առարկա նպատակային դրամական միջոցները եկամուտ են համարվում այն հարկային տարում, երբ այդ դրամական միջոցները կամ այդ դրամական միջոցներով ձեռք բերված, կառուցված, ստեղծված կամ մշակված ակտիվները ճանաչվում են որպես ծախս կամ կորուստ՝ անկախ այդ ծախսը կամ կորուստը համախառն եկամտից նվազեցնելու հանգամանքից, հայտնում ենք, որ պետության կողմից ֆինանսավորվող ծրագրերի շրջանակներում տրամադրվող նպատակային դրամական միջոցներից շահութահարկի գծով հարկային հետևանքներ չեն առաջանում:
	Ընդունվել է ի գիտություն

	Նախագծի հիմնավորմամբ նշվում է նաև որ միջոցառումների  կազմակերպման և անցկացման ընթացքում հաճախ անհրաժեշտություն է առաջանում էլեկտրաէներգիայի պահուստային աղբյուրի՝ գեներատորների կիրառման, և ներկայումս նման սարքերը հիմնականում ապահովվում են վարձակալության միջոցով՝ երրորդ կողմի կազմակերպություններից, ինչը լրացուցիչ ֆինանսական բեռ է առաջացնում միջոցառումների կազմակերպիչների, մասնավորապես՝ պետության համար և կախվածություն է ստեղծում արտաքին ծառայություններ մատուցող կազմակերպություններից։ Նշվածից ելնելով՝ որոշվել է ձեռք բերել էլեկտրական գեներատորներ, որը կդառնա ռազմավարական ներդրում՝ ուղղված մշակութային, սպորտային և պետական նշանակության այլ միջոցառումների կազմակերպման որակի և արդյունավետության շարունակական բարելավման համար:
Այդ կապակցությամբ հայտնում ենք, որ 2024 թվականին Ընկերությունը դիմել էր Կառավարությանը բյուջետային վարկ տրամադրելու, այնուհետև՝ իր կանոնադրական կապիտալն ավելացնելու խնդրանքով՝ հիմնավորելով, որ այդ գումարն անհրաժեշտ է Ընկերության օդափոխության, հակահրդեհային և էլեկտրական համակարգերը ՀՀ քաղաքաշինության նորմերին համապատասխանության, տեխնիկական և հրդեհային համակարգերի ապահովման նպատակով: Նշված նպատակի համար ՀՀ կառավարության 15.11.2024 թվականի N 1796-Ն որոշմամբ տրամադրվել է 1,343,651.1 հազ. դրամ բյուջետային վարկ:
	Չի ընդունվել
Նշված վարկի տրամադրման նպատակն է եղել օդափոխության համակարգի վերազինումը, հակահրդեհային համակարգի ստեղծումը և նշված համակարգերի վերազինման նպատակով էլեկտրական համակարգի արդիականացումը, այսինքն էլեկտրական համակարգի հետ առնչվող գործողությունը եղել է միայն հոսանքագծերի հզորացումը, իսկ էլեկտրական գեներատորների ձեռքբերմանն խնդիրն առաջին անգամ բարձրաձայնվել է Եվրոպական քաղաքական համայնքի 8-րդ գագաթնաժողովի կազմակերպման հանձնաժողովի 11.07.2025թ-ի նիստին։

	Հարկ է նշել, որ Ընկերությունը պետական մասնակցությամբ փակ բաժնետիրական ընկերություն է, որը ենթադրում է, որ իր կառավարումը՝ ներառյալ ֆինանսական կառավարումը պետք է իրականացվի այնպես, որ Ընկերության կողմից իրականացվող ծախսերը ֆինանսավորվեն Ընկերության կողմից գեներացվող շահույթի հաշվին: Ուստի առաջարկում ենք գեներատորների ձեռքբերման հնարավորության հարցը դիտարկել Ընկերության սեփական միջոցների՝ գեներացվող շահույթի հաշվին:
	Չի ընդունվել
Գեներատորների ձեռքբերումը ոչ թե  Համալիրի նախաձեռնությունն է կամ նպատակը, այլ պետության։ Տվյալ դեպքում Համալիրը հանդիսանում է միայն պատվիրատու և հիմնական տնօրինող, քանի որ պետական միջոցառումները մեծամասնությամբ անցկացվում են հենց Համալիրում։ Բացի այդ, ինչպես արդեն նշվել է հիմնավորման մեջ, այդ գեներատորները կարող են օգտագործվել նաև Համալիրի շենքից դուրս պետության կողմից կազմակերպվող միջոցառումների ժամանակ։

	Նախագծով ներկայացված նվազեցումները հնարավոր չէ կատարել՝ Նախագծում ներառված ծախսային միջոցառումների պայմանագրային պարտավորություններով ծանրաբեռնվածության պատճառով։
	Ընդունվել է
Նվազումներն արդեն կատարվել են

	[bookmark: _Hlk209542639]«11032 YAN-IAN» միջազգային մշակութային փառատոն» միջոցառման գծով ՀՀ կառավարության 20.06.2025թ. N 820-Ն որոշմամբ ՀՀ կառավարության պահուստային ֆոնդից հատկացվել է 673,500.0 հազ. դրամ, որը Նախագծով առաջարկվում է վերադարձնել ՀՀ կառավարության պահուստային ֆոնդ, սակայն հիմնավորմամբ բացահայտված չէ միջոցառման չիրականացման պատճառը:
	Ընդունվել է
Լրացվել է

	Նախագծին կից ներկայացված փաստաթղթերի համաձայն՝ ՀՀ Տավուշի մարզի աշխատակազմի կողմից նախագծանախահաշվային փաստաթղթերի մշակման ծառայությունների ձեռքբերման նպատակով Գնումների մասին օրենքի 15-րդ հոդվածի 6-րդ մասի հիմքով 27.03.2025թ. կնքվել է NՀՀՏՄ-ՀԲՄԽԾՁԲ-25/01 պայմանագիրը, հետևաբար 27.09.2025թ. լրանում է դրա հիման վրա համաձայնագիր կնքելու համար նախատեսված վեցամսյա ժամկետը: 
Նկատի ունենալով այս հանգամանքը, հայտնում ենք, որ եթե պատվիրատուն ցանկանում է պայմանագիր կնքած կատարող կողմի հետ կնքել համաձայնագիր ծառայությունները մատուցելու համար, ապա առաջարկում ենք Նախագծում ավելացնել դրույթ՝ համաձայնագիր կնքելու թույլտվության վերաբերյալ: Ընդ որում, որպես լիազորող նորմ, տվյալ դեպքում առաջարկում ենք հիմք ընդունել ՀՀ կառավարության 04.05.2017թ. N 526-Ն որոշմամբ հաստատված կարգի 3-րդ կետը (ՀՀ կառավարության կողմից ընդունվել են նմանատիպ՝ թույլտվություն տրամադրող որոշումներ, մասնավորապես՝ 25.04.2024թ. N609-Ն, 10.10.2024թ. N 1602-Ն, 24.10.2024թ. N 1698-Ն որոշումները):
	Չի ընդունվել
ՀՀ կառավարության 04.05.2017թ-ի N 526-Ն որոշմամբ հաստատված կարգի 3-րդ կետով սահմանվում է նաև հետևյալը․ «Սույն կետը չի վերաբերում ․․․ այն դեպքերին, երբ պայմանը (պայմանները) սահմանված է օրենքով կամ բխում է օրենքի պահանջից:
Ընդ որում, սույն կետով նախատեսված պայմանը կարող է կիրառվել, եթե հրապարակված կամ մասնակցին տրամադրված չէ հրավեր․․․»
Պայմանով կնքված պայմանագրի վեցամսյա ժամկետը լրանալու դեպքում պայմանագրի լուծման պահանջը սահմանված է «Գնումների մասին» օրենքի 15-րդ հոդվածի 6-րդ մասով, հետևաբար, ՀՀ կառավարությունը չի կարող թույլատրել չկիրառել այդ պայմանը։
Միաժամանակ, այն դեպքում, եթե որոշումն ավելի ուշ ընդունվի, քան սեպտեմբերի 27-ն է, ՀՀ Տավուշի մարզպետի կողմից կհայտարարվի նոր մրցույթ հատկացվող գումարի շրջանակներում (այս մասին քննարկվել և համաձայնեցվել է մարզպետի աշխատակազմի հետ)։

	Նախագծի հավելված 12-ում ՀՀ Տավուշի մարզպետի աշխատակազմին վերաբերող մասում 71241200-502 ԳՄԱ կոդի անվանումն առաջարկում ենք նշել «նախագծերի պատրաստում, ծախսերի գնահատում»:
	Ընդունվել է

	2․ ՀՀ քաղաքաշինության կոմիտե
	17.09.2025թ.

	
	N 01/16.1/15444-2025

	««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու Հայաստանի Հանրապետության կառավարության 2025 թվականի սեպտեմբերի 4-ի N 1275-Ն որոշման մեջ փոփոխություն կատարելու, ինչպես նաև «Կարեն Դեմիրճյանի անվան մարզահամերգային համալիր» փակ բաժնետիրական ընկերության կանոնադրական կապիտալն ավելացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն դիտողություններ չունի:
	Ընդունվել է ի գիտություն

	3. ՀՀ արդարադատության նախարարություն
	18.09.2025թ.

	
	N /27.0.1/41893-2025

	«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու, Հայաստանի Հանրապետության կառավարության 2025 թվականի սեպտեմբերի 4-ի N 1275-Ն որոշման մեջ  փոփոխություն կատարելու, ինչպես նաև «Կարեն Դեմիրճյանի անվան մարզահամերգային համալիր» փակ բաժնետիրական ընկերության կանոնադրական կապիտալն ավելացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն

	4. Հայաստանի տարածքային զարգացման հիմնադրամ
	17.09.2025թ․ 

	
	N Ե/01/2999-25

	ՀՀ վարչապետի աշխատակազմի ղեկավարի 16.09.2025թ. N 02/16.5/30312-2025 գրության՝ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու, Հայաստանի Հանրապետության կառավարության 2025 թվականի սեպտեմբերի 4-ի N 1275-Ն որոշման մեջ փոփոխություն կատարելու, ինչպես նաև «Կարեն Դեմիրճյանի անվան մարզահամերգային համալիր» փակ բաժնետիրական ընկերության կանոնադրական կապիտալն ավելացնելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ և առարկություններ չունենք։
	Ընդունվել է ի գիտություն

	5. ՀՀ տարածքային կառավարման և ենթակառուցվածքների նախարարություն
	17.09.2025թ.

	
	N ԴԽ//32078-2025

	ՀՀ կառավարության որոշման նախագծի (այսուհետ՝ Նախագիծ) հետ կապված առաջարկում ենք Նախագծի նախաբանում հղում կատարել նաև «Նորմատիվ իրավական ակտերի մասին» օրենքի 34-րդ հոդվածին։
	Ընդունվել է

	Նախագծին կից հիմնավորման մեջ նշված է, որ հաշվի առնելով, որ Մարզահամերգային համալիրն իր կազմակերպաիրավական ձևով առևտրային կազմակերպություն է (ՓԲԸ) և անհրաժեշտ գումարը դրամաշնորհի ձևով ստանալու դեպքում վերջինիս մոտ կառաջանա շահութահարկ՝ որոշվել է գումարը ընկերությանը հատկացնել կանոնադրական կապիտալի ավելացման մեխանիզմով: Ըստ «Կարեն Դեմիրճյանի անվան մարզահամերգային համալիր» ՓԲԸ-ի դիտարկման՝ նման մեխանիզմը հանգեցնելու է ընկերության գործունեության ֆինանսական արդյունքի կրճատմանը:
Այս համատեքստում անհրաժեշտ գումարի տրամադրումն առաջարկում ենք դիտարկել որպես նպատակային ֆինանսավորում՝ առաջնորդվելով եկամտի առանձին տեսակների հաշվառման առանձնահատկությունների վերաբերյալ Հարկային օրենսգրքի  109-րդ հոդվածի 4-րդ մասի 1-ին կետի բ1․ պարբերությամբ, այն է՝ «Պետության կողմից ֆինանսավորվող ծրագրերի շրջանակներում ստացված նպատակային դրամական միջոցները եկամուտ են համարվում այն հարկային տարում, երբ այդ դրամական միջոցները կամ այդ դրամական միջոցներով ձեռք բերված, կառուցված, ստեղծված կամ մշակված ակտիվները ճանաչվում են որպես ծախս կամ կորուստ՝ անկախ այդ ծախսը կամ կորուստը համախառն եկամտից նվազեցնելու հանգամանքից»։  
	Ընդունվել է ի գիտություն

	Միաժամանակ առաջարկում ենք Նախագծին կից հիմնավորման մեջ կատարել շտկում՝ «Կարեն Դեմիրճյանի անվան մարզահամերգային համալիր» ՓԲԸ-ի կողմից նախատեսվում է ձեռք բերել ոչ թե մեկ, այլ թվով  2 (երկու)  էլեկտրական գեներատոր՝ յուրաքանչյուրը 500 կՎտ հզորությամբ:
	Ընդունվել է մասնակի
Նախագծի հիմնավորման մեջ «մեկ» բառ գրված չէ, առկա է միայն վրիպակ՝ քանակի թվի բացթողման ձևով

	6. ՀՀ Տավուշի մարզպետի աշխատակազմ
	17.09.2025թ

	
	N 01//04482-2025

	Ի կատարումն ՀՀ վարչապետի աշխատակազմի ղեկավարի 16.09.2025թ. թիվ 02/16.5/30289-2025 հանձնարարականի հայտնում եմ, որ Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկում եմ Հավելված 6-ում տնտեսագիտական հոդվածը սահմանել <<Նախագծահետազոտական ծախսեր>> հոդվածը, իսկ Հավելված 12-ի 27-րդ տողում  աշխատանքների անվանումը նշել <<Նախագծերի պատրաստում, ծախսերի  գնահատում>>, և <<Փորձաքննության ծառայություններ>> գնման առարկայի գնման ձևը <<Գնումների մասին>> ՀՀ օրենքի 23-րդ հոդվածի 1-ին կետի 4-րդ ենթակետի հիմունքներով սահմանել <<ՄԱ>>:
	Ընդունվել է




